AS UXFOR: FERRAMENTA PARA FREAR O
DETERIORO AMBIENTAL

O feito de que o 69% do territorio
galego sexa superficie forestal, ou
monte, non significa que contemos
cunha proporcion semellante de contor-
na ambientalmente propicia e 6ptima.
Non significa tampouco que contemos
cunha correcta planificacion ou ordena-
cién axeitada que integre as funciéns
produtiva, social e ecoldéxica do monte
nin que se estea a preservar axeitada-
mente o patrimonio cultural e forestal
que este alberga. E tampouco significa
que se estean a aproveitar as multiples
producions que a foresta pode propor-
cionar. Sendo optimistas, nestes intres
apenas o 7% desta superficie conta
cunha xestion axeitada.

Isto non € asi por razons simples que
se foron agrupando no tempo, sen6n que
tefien o seu alicerce no abandono que
sufriu o rural nas tres ultimas décadas
do século XX e na ocupacion de terreos
cunha unica visién produtivista, malia
que a vocacion inescusabel e indiscuti-
bel fose a agricola, a gandeira, ou
mesmo a protectora. Sen embargo, esa
vision produtivista do curto prazo sos-
laiou outros valores e puntos de vista.

Resolver o problema de falta de xes-
tion profesional de moitos dos nosos
montes, e compatibilizar isto coa aplica-
cion da sustentabilidade, implica cofie-
cer a estrutura interna do rural galego e
da propiedade, polo que, para conseguir
unha xestién axeitada dunha superficie
suficiente e con suficiente impacto no
territorio, € preciso atopar unha solucion
ao importante fraccionamento da super-
ficie forestal galega.

Para pofiérmonos en situacion, como
punto de partida de moitos dos proble-
mas que lle atinxen a nosa foresta temos
que: polo menos hai 600.000 propieta-
rios con pequenas tenzas que, por termo
medio non superan os 7 ferrados (a ter-
ceira parte dunha hectarea); que o 90%
dos propietarios que estaban vivindo no
rural e do rural hai 30 anos, agora xa
non o fan, habitando e traballando en
urbes dentro e féra de Galiza; e que este
propietario, o que mais fixo (sen entrar a
valorar se mellor ou peor), foi unha
intervencion forestadora ou reforesta-
dora sen mais planificacion que a do
esquema: "PLANTO e CORTO".

Non ¢ dificil comprender entén por-
qué nos atopamos con importantes pro-
blemas derivados deste panorama;
alguns tan acuciantes coma os incendios
forestais, a degradacion ambiental, a
subexplotacion de recursos, etc.

Nunha clara aposta de cambio de
estratexias e tacticas para o combate
destas problematicas vén de artellarse
dende a Consellaria do Medio Rural
unha serie de medidas para frear a sua
incidencia e reverter as suas causas.
Estas actuacions estan a ter xa repercu-
sion nas 1.270.000 hectareas, divididas
en mais de 6 millons de pequenas parce-
las, que compoiien a superficie minifun-
dista galega.

Asi, nunha viravolta, as novas
accions no monte tefien unha clara
vision preventiva. A Lei 3/2007 de pre-
vencion e defensa contra os incendios
forestais de Galiza amosa unha vocacion
netamente prevencionista, pero é ade-
mais ambiciosa ao intentar porlle couto
a parcelacion do territorio forestal
mediante a creacion dunha figura con
personalidade xuridica propia: as
Unidades de Xestion Forestal (cofiecidas
como as UXFOR). Un instrumento conci-
bido para que, os propietarios cun mini-
mo de sensibilidade e conscientes das
desvantaxes das micropropiedades, poi-
dan xestionar de xeito conxunto o
monte e mesmo reorganizar as teselas
de forma mais rendibel.

A importancia desta figura radica en
que a xestion e planificacion do monte
se fai de acordo con instrumentos de
xestion forestal e planeamentos preven-
tivos -a escala superior a parcela-, con
criterios que tefien en conta a sustenta-
bilidade, a multifuncionalidade e os dis-
tintos aspectos que tradicionalmente se
consideran na ordenacion dos montes:
ambiental, social e produtivo. Ademais
permite ir mais ald, coa obtencion da
certificacion de xestion forestal susten-
tdbel nunha importante parte da super-
ficie forestal, que doutro xeito non seria
posibel.

A regulamentacion das UXFOR esta
desenvolvida no Decreto 101/2008. O



inicio desta singradura pode ser
equiparabel as concentracions
parcelarias iniciadas na década de
1960, das que ninguén ignora o
mecanismo de funcionamento
malia que mudou por completo a
realidade que propiciou a sua cre-
acion. Hoxe en dia, as problema-
ticas son ben diferentes, pero as
ferramentas que pofiemos en
marcha son igual de ambiciosas, e
teran o calado que merecen entre
o0s propietarios non profesionais e
entre ese 66% de propiedade
forestal minifundista ao que
antes nos referiamos.

Calquera propietario con sen-
sibilidade cara as problematicas
da foresta galega, independente-
mente do lugar no que se atope e
da sta menor ou maior implica-
cion co rural, pode xa facer a sua
declaracion de interese para a
integracion das suas parcelas
nunha UXFOR. No momento en
que se sume superficie suficiente
para a creacion da mesma nese
lugar, a Consellaria proporcionara
as ferramentas necesarias para a
sua constitucién co fin de que os
propietarios pasen a beneficiarse
das suas vantaxes. Basta pois con
gque uns poucos queiran para
facelo posibel, e para darlle pulo e
liderar este ambicioso proceso de
muda do noso Pais.

Para superar esta situacion minifundista, de proliferaciéon de biomasa forestal sen control e de
abandono do monte galego, a Consellaria de Medio Rural creou un mecanismo de xestion de superfi-
cies forestais, polo cal varios propietarios redinen nunha soa unidade de xestién e explotacion as suas
terras (sen deixar de ser os seus titulares) co proposito de rendibilizar esforzos e beneficios. Este ins-
trumento pensado para ordenar e facilitar acciéns preventivas contra os lumes en terras minifundis-
tas estd contemplado na recente Lei 3/2007 e chamase Unidade de Xestion Forestal (UXFOR).

Cada unha destas unidades debe de ocupar un minimo de 15 hectareas, e os seus promotores
deben ser ao menos o 50% dos propietarios desa superficie. A creacion destas Unidades pode nacer
da iniciativa voluntaria dos propios titulares das terras, ou ben ser constituidas de oficio por un
Decreto da Administracion, tras ser definidas no Plan de prevencion e defensa contra os incendios
forestais do distrito.

As UXFOR funcionan como entidades xuridicas ou de xestion, con réxime estatutario, e estan obri-
gadas a rexerse por un Plan de Xestion Especifico de Ordenacion ou Instrumento de Xestion Forestal,
no que se contemplen as infraestruturas basicas de prevencion contra os incendios e as medidas a
adoptar. A través das UXFOR, os propietarios implicados situanse nunha posicion prioritaria @ hora de
percibir axudas ou dotacions de infraestruturas, sobre todo aqueles que voluntariamente accedan a
participar nesta forma de reorganizar o monte. Obteran ademais outros beneficios como a non deslo-
calizacion das parcelas, a posibilidade de representatividade no Plan de Xestion da Unidade, a valori-
zacion do terreo, a mellora das infraestruturas no conxunto do monte, o control sobre as ameazas do
lume e a posibilidade de percibir rendas periodicas tras a aplicacion do Plano de Xestion. Isto ultimo
pddese consequir a través de negociacions entre os propietarios forestais que conforman as UXFOR e
entidades financeiras que queiran investir nas plantaciéns ou nos outros aproveitamentos que se
fagan destas unidades.

Por outra banda, as UXFOR contan cun seguro de proteccion contra os incendios que garante os
beneficios econdmicos das plantacions ainda que se vexan asoladas polo lume. A Consellaria de Medio
Rural considera que os propietarios teran mais vontade e disposicion para coidar dos seus terreos
forestais ao aplicarse unha metodoloxia pola que se asegura un ingreso anual.

Publicado en maio de 2008 o Decreto que as regula, arestora xa existen en Galiza 31 UXFOR, que
supofien mais e 3.000 hectareas e agrupan 1.130 propietarios forestais e case 4.000 parcelas. Os terre-
os incluidos nas UXFOR son de caracteristicas e titularidade diversas, e os obxectivos son tamén varia-
dos, desde a compatibilizacion de aproveitamentos (forestal e gandeiro) e diversificacion das especies
forestais ata a producion de castafias ou cogomelos.

+ info: http://www.uxfor.info. Tfno.: 881 997 047 / 881 997 195

